
رەنگی گوڵەكانی دەستی بووك

بەرەو وەرزی بەهار و نەورۆز ڕێگەمان گرتووە، لەم وەرزەدا گوڵەكان دەگەشێنەوە و ڕەنگەكان 
درەوش������اوە دەبن، كچانی كوردیش وەك خونچەكان لەناو خانە زێڕینەكەیان دێنە دەرەوە و ئەمەش 
بەخۆیان و كراس������ە كوردیە جوانەكانیان، لەو وەرزەدا جوانی كراس������ی كوردی زیاتر دەردەكەوێ و 
ڕەنگی ئەو كراس������انە خۆیان دەگونجێنن لەگەڵ ڕەنگی گوڵ و گیا س������ەوزەكانی بەهار، هەر 
ڕەنگێكی كراوە و جوان، هەمان جوانی بەهار گەش������اوەتر دەكات. بۆ ئەو وەرزە پێش������بینی دەكرێ 
لەلای������ەن چەند دیزاینەرێكی جلوبەرگەوە، كە جلی كوردی لەدوو ڕەنگی پێكهاتوو مۆدەی دەبێ، 
ئەمەش تەنیا ئەو ڕەنگانە دەگرێت������ەوە. هەندێك لەڕەنگەكان دەتوانن گونجانێكی پڕ مانا بەیەكتر 
بگەیەن������ن، ئەمەش دەبێ لەس������ەرەتادا ئەو ڕەنگە هاوش������ێوە و دیمەنی یەكتر ب������ن، یەكێك لەو دوو 
ڕەنگانەی كە مۆدەی ئەو وەرزەی بەهارە، بریتییە لەكراس������ی كوردی لەڕەنگی )س������وور و ڕەش(، 
بەهۆی بوونی پێوەندییەكی ڕاستەوخۆ لەنێوان ئەو دوو ڕەنگە، دەكرێ نەخشێكی جوان و لێكدراوی 
نێوان ڕەش و سوور دابین بكەین لەكراسێكی كوردی، ئەوەش لەڕێگەی هەڵبژاردنی ڕەنگی ئێلەگ 
لەڕەش و یان ڕەنگی پش������تێن ڕەش بێ، یاخود دەس������ماڵەكانی سەر دەستەكان لەڕەنگی ڕەش بێ و 
كراسەكەش لەڕەنگی سوورێكی تاریك بێ، ئەوەش گەورەترین جوانی دروست دەكات، كە ئەو بەرهەمە 

یەكێكە لەكراسەكانی خانمە دیزاینەری كورد )نیشا( لەوڵاتی سوید.

كراسی كوردی لــە ڕەنگی ڕەش و سوور

دانانی هەر كەرەس������تەیەك لەبوارەكانی جوانكاری بۆ خانمی بووك، پێویستی بەئامادەكاریە، تەنانەت 
ئەو مۆدەیە لەمێشكی ئەو خانمە بووكەدایە دەبێ لەوەی پێویستی بەچ جۆرە كەرەستە و جلوبەرگ 
و ئێكسس������وارێكە، زۆربەی خانمانی بووك حەز بەهەڵگرتن������ی گوڵ دەكەن، كە لەلایەن زاواوە 
پێشكەش������ی دەكرێ، ئەو گوڵە دەبێ لەپێش������دا ڕێكەوتنی لەس������ەر كرابێ لەوەی چ جۆرە 
دەس������تكە گوڵێك هەڵدەبژێ������ردرێ بەمەرجێك لەگەڵ جلوب������ەرگ و ڕەنگی ماكیاژی 
بووك جیاوازییەكی كەمی هەبێ لەچاو لەمۆدەكانی پێش������وودا، تەنیا ڕەنگی گوڵە 
سپییەكان دادەنران تا لەدەستی بووك بێ، ئەمەش بەبڕوای گونجاندنی لەگەڵ كراسە 
سپیەكەی بووك، بەڵام لەمۆدەكانی ئێستادا شێوازی دیكەی ئەو گوڵە دەركەوتووە، 
كە مەرج نییە هەمان ئەو ڕەنگەی كراسەكە بێ، جوانتر و درەوشاوەتر دەبێ كاتێك 
دەستكە گوڵەكە جیاوازییەكی هەبێ لەگەڵ ڕەنگی جل یان ماكیاژەكە، بۆئەوەی 
ئەویش لایەنێك لەجوانی خۆی نیش������ان بدات و جێگەی سەرنجڕاكێشان بێ، بۆیە 
خانمان دەتوانن بەئاس������انی دەستكە گوڵ لەڕەنگەكانی وەك :سوور – پەمەیی – 
وەنەوش������ەیی –مۆر-شین-پورتەقاڵی، هەڵبژێرن لەگوڵەكان تا دەستەكانیان ڕازاوەتر 

و جوانتر بكات لەڕۆژی ئاهەنگەكەیاندا.

جلوبەرگ هەردەم لەڕێگەی پێش������كەوتن و 
تازەگەری و ئامادەكاری بۆ چەندین  شێوەی 
مۆدەكان ڕێگەیەكی ئاسانی پێوە دیار دەبێ، 

ل������ەم ڕوانگ������ەوە دەكرێ ئاراس������تەی 
مۆدەكان لەگ������ەڵ وەرز و كاتەكاتدا 
گۆڕانكاری ب������ۆ بكرێ و لەگەڵ 
هەر گۆڕانكارییەكیش������دا دەتوانین 
سوود لەجوانی جلەكان وەربگرین. 
ك������راس یەكێكە ل������ەو جلوبەرگە 
لەگەڵ  كە  سەرنجڕاكێش������انەی 
گشت جۆرە مۆدەكان دەگونجێ 
گش������ت  جوانی  لەگ������ەڵ  و 
دەگونجێ،  س������ەردەمێكدا 
كراسەكان چەندین جۆریان 
ج������ۆرەی  ئەو  هەی������ە، 
ب������اوە  لەكوردس������تان 
كراسی درێژە لەشێوەی 
فوس������تان،  یان  عەزیە 

تازەكانی  لەم������ۆدە  بەڵام 
كراس، كراسی كورتە كە پێی دەگوترێت شیك، 

جوانی ئەو كراس������ە لەوەدایە كە 
نیوەی جەستە دەگرێ و دەكرێ 
بپۆش������رێ،  دیكە  جلی  لەگەڵ 
وەك س������ترێج و كاوبۆی و یاخود 
بەس������ادەیی بەتایب������ەت بۆ بۆنە 
و ئاهەنگە تایبەتەكان، كراس������ی 
دیمەنێكی  جۆرەیان������دا  لەم  كورت 
جەستەی  دەبەخش������ێتە  ناسك  زۆر 
خانمان، گوزارش������ت لەدەرخستنی 
مۆدەیەك لەجلوبەرگ دەكات كە 
جێگەی سەرەنجڕاكێشیە، بۆیە 
لەنزیكەوە دەتوانین ئەو جۆرە 
شوێنەكان  لەگشت  كراسە 
چونك������ە  بپۆش������ین، 
س������تایلێكی گش������تی و 

هەمەچەش������نی هەیە بۆ گش������ت 
كات و شوێنێك.

كراسە كورتەكان

كاتێك بیر لەڕازاندنەوە یان دانانی دیكۆرێكی جوان 
بۆ ماڵەكەت دەكەیتەوە، دەبێ لەسەرەتادا ئامادەكاری 
بۆ كارە س������ەرەتاییەكانی ماڵەك������ە بكەین، ئەویش 
هەڵبژاردنی كەرەس������تەی دیكۆرەكان������ە، یان دانانی 
ڕەنگێكی تایبەت بەدیوار و یان ڕەنگێكی دیاریكراو 
بۆ كەرەس������تەكانە، چونكە كاریگەری ڕەنگ زۆرە 
لەس������ەر دیكۆری ماڵ، هەر ڕەنگێ������ك جوانییەكی 
هەیە لەدیكۆری دیوارەكانی ماڵ، بەڵام ناكرێ هەر 
جۆرە ڕەنگێك بەكاربهێنین، هەندێك ڕەنگ هەن كە 
دەتوانن دیوارەكان لەس������ەر ئەو ڕەنگانە بۆیە بكرێن، 
ئەویش بەپێی خواس������ت و ویستی ئەو كەسانە دەبێ 

كەبۆ ژوورەكانیان دەوێ، ئەو ڕەنگانەی دەكرێ بۆ 
دیوارەكان بەكاریان بهێنین بریتیین لە: شەكەری – 
زەرد-پەمەیی- قاوەیی- س������پی –سوور- جەرگی- 
س������پی و ڕەش تێكەڵ، ئەو ڕەنگانە دەتوانن دیمەنی 
دی������وارەكان ڕازاوەتر و جوانتر بكەن، لێرەش������دا دەبێ 
ئاگاداری جیاوازی كەرەستەكان بین لەگەڵ ڕەنگی 
دی������وارەكان، چونكە كاتێك ڕەنگەكان هەمان ڕەنگ 
ب������ێ، كەواتە تێكەڵییەك دروس������ت دەبێ و ئەمەش 
نەش������ونمای دیكۆرەكە دەش������ێوێنی، بەڵام چاكترە 
ڕەنگ������ی دیوار و كەرەس������تەكان وەكو یەك نەبن، یان 

هەندێك لەیەكتر نزیك بن.

جوانكاری بۆ ڕەنگی دیواری ماڵەكان

ئێكسسوارەكان بەگشت شێوە و نەخشەكانیانەوە، 
دەتوانن گوزارشت لەجوانییەكی گەورە و كارامە 
بك������ەن، بەڵام نهێن������ی جوانی ئێكسس������وارەكان 
لەش������ێوەكانیانە، چونكە ش������ێوەكان گوزارش������ت 
لەجوانی������ی دەك������ەن، لەمۆدەكان������ی پێش������ووی 
ئێكسسوارەكاندا نەخشی بچووك و ڕەنگاوەڕەنگ 
ب������اوی زۆر ب������وو، كەچ������ی گۆڕانكاری������ەكان 
ڕۆژانە دەردەكەوێ بەس������ەر ش������ێوە و س������تایلی 
ئێكسس������وارەكان، لەو وەرزەدا شێوەیەكی بەرچاو 
و جوان شایستەی جەس������تەی خانمان دەبێ بۆ 
ئەوەی ئێكسس������وارێكی ناسك و ڕازاوە بپۆشن، 
كە هەر ئێكسس������وارێك لەو ئێكسسوارانەی كە 

گوزەر دەكەن لەو مانایەی پێی دەبەخش������رێ بۆ 
دەرخس������تنی ئەو جوانیەی مەبەستە كە ستایلی 
بۆ كراوە، تازەترین و جوانترین شێوەكانی مۆدەی 
ئێكسس������واری گ������وارەكان، ئەو س������تایلەیە كە 
گوزارش������ت لەخۆشەویست و شێوەی دڵ دەكات، 
چونكە زیاتر گوارەكان شێوەیەكی خڕ و بازنەییان 
هەیە، كە لەشێوەی دڵ نزیكە ئەمەش وادەكات 
كە بەلەنجەوە گوزارشت لەشێوەی دڵەكان بكات، 
هەروەها جوانییەكی خنجیلانەی دەبێ و خۆی 
لەگەڵ ش������ێوەی گوێچەكە ڕێكدەخات، بەمەش 
دەتوانێ������ت ببێتە هەنگاوێكی ج������وان لەمۆدەی 

گوارەكان لەشێوەی دڵەكان.

گوارە خنجیلانەكان لەشێوەی دڵ

دای������كان و ئافرەتانی ك������ورد، لەدێرین زەمانەوە 
كاری������ان ك������ردووە، كارەكانی������ان ئێس������تا جێگەی 
بایەخن و كەلتوورێك������ە بۆخۆی، یەكێك لەو كارە 
قوڕسانەی كە لەس������ەردەمی كۆندا ئەنجام دەدرا، 
تەنانەت تا ئەمڕۆش كاری لەسەر دەكرێ، ئەویش 
ئامادەكردن������ی خووری مەڕو ماڵات������ە بۆئەوەی 
بكرێت بەبەن یان س������ەركە خ������وری، دوای ئەوەی 
خوری لەمەڕ دەبڕدرێتەوە بەئامێرێك كە پێیدەڵێن 
)ج������ەو(، وەك مەقەس وایە و ئ������ەو كارەش پێی 
دەگوترێ )جەوكردن(، پاشان خورییەكە بەجوانی 
دەشوورێتەوە و بەش������وورتەك لێی دەدەرێ و دواتر 
دەخرێتە بەر ڕۆژ ئەمەش بۆ وشكبوونەوە، پاشان 
بەشانەی خووری دەپشكنێرێ بۆئەوەی لەپاشماوە 
و ش������تی زیادە پاك بكرێتەوە، كە ئەو شانەیە شتە 

زیادەكانی لێدەكات������ەوە، لەو كاتە ئامادە دەبێ بۆ 
ڕستن. دواتر یەكێك خووریە شانەكراوەكە دێنێ و 
هێواش هێواش ئامادەی دەكات بۆ ڕستن، ئەویش 
بەڕاكێش������انی پارچە پارچەی خورییەكە كە نابێ 
بپچڕێت و دواتر لەس������ەر تەختێك هەڵی دەكاتەوە 
و پاشان بەتەش������ی دەیڕێسێ بەئاسانی داوی لێ 
دروست دەبێ، بەڵام دانانی خووری بۆ هەر جۆرە 
ش������تێك جیاوازی هەیە لەكردارەك������ە، بۆ نموونە: 
جیاوازی هەیە كاتێك خووری بۆ لیفكە، مافوور 
ی������ان جاجم و بەرماڵی نوێژ ئام������ادە دەكرێ، بەم 
شێوەیە دەتوانین خووری مەڕ و ماڵات لەپێستی 
گیاندارەوە بكرێ������ت بەبەن یان داوێكی ئامادەكراو 
بەبێ بوونی هیچ كارگە و كەرەس������تەیەك، ئەوەیە 

دەست ڕەنگینی ئافرەتانی كورد.

خـــــــووری و جەوكـــــــردن!

كوردس������تان بەگش������ت ش������وێن و كوچەكانی، 
بەجوان������ی و ڕازاوەیی بەناوبانگە، هەر بس������تێك 
لەس������ەرتاپای كوردس������تان مێژوویەكی دێرینی 
هەیە، بەهۆی ئەوەی مرۆڤایەتی لەس������ەردەمی 
كۆن������ەوە لەو ناوچەیە ژی������اون، تەنانەت هەندێك 
ل������ەو ناوچەیە  لەمێژوونووس������ان بوون������ی ژیان 
دەگەڕێننەوە بۆ )50000( س������اڵ پێش ئێستا، 
یەكێك لەس������ەیرترین و جوانترین ئەو ش������وێنەوارە 

كۆنانە، بریتییە لە)ئەشكەوتی هەزار مێرد(، ئەو 
ئەشكەوتە دەكەوێتە دۆڵی بەرانان كە لەناوچەی 
س������ەرچنارەوە نزیكە، لەدووری )19( كیلۆمەتر 
لەباش������ووری شاری س������لێمانییە و لە هەرچوار 
لای������ەوە )11( ڕێگەی هەیە بۆ ئەوەی س������ەر 
بكەوێ بۆ شوێنی ئەشكەوتەكە، لەو ئەشكەوتەدا 
چەندین كەرەستە و شتی ئاسەوار دۆزراوەتەوە كە 
پێش������بینی كراوە مێژووی بۆ )100000( ساڵ 

بگەڕێت������ەوە، بەڵام ئەوەی زیات������ر لێكۆڵینەوەی 
زانس������تی لەس������ەر كراوە كە مێژووی تەواوی بۆ 
)50000( هەزار ساڵ دەگەڕێتەوە، لەشوێنێكی 
بەرزاییە و لەناوەوە كەش������ێكی فێنك و خۆش������ی 
هەیە، لەكاتەكانی گەش������ت و سەیراندا هەزارەها 
خەڵك ڕوو لەو ئەش������كەوتە دەكەن بەمەبەس������تی 
بینین و بەس������ەركردنەوە و كات بردنە س������ەر لەو 

شوێنە ئاسەوار و گەشتوگوزارەیە.

ئەشكەوتی هــــــــەزار مێرد

كاریگەریان  كاتێك  و  جگەركێشن  ئەوانەی 
دەبێ لەسەر خەڵكی دەوروبەر، وەك كێشەیەكی 
جگەركێشان  لەدەست  خەڵك  كە  لێهاتووە 
بێزاربوون  دووچاری  گشتییەكاندا  لەشوێنە 
وڵات  چەندین  لەلایەن  دەبنەوە،  ناخۆشی  و 
لەشوێنە  دراوە  جگەرە  قەدەغەكردنی  بڕیاری 
چونكە  ناكرێ،  ئەوەش  بەڵام  گشتیەكان، 
ئەوانیش  و  دەخورێت  جگەرەكێشەكان  مافی 
چارەسەرێكی  وادیارە  كەچی  دەبن،  بێبەش 
لایەنە،  ئەو  بۆ  دۆزراوەتەوە  جوانتر  و  سەیرتر 
كە  تایبەت  شوێنێكی  بەدانانی  ئەویش 

گشتییەكاندا  لەشوێنە  بچووكە  كابینەیەكی 
دادەنرێ و ئەوەی بیەوێ جگەرە بكێشی ئەو 
دێتە  و  ڕایدەكێشێ  و  لەسەرەوەیە  كابینەیە 
خوارەوە و دەبێتە كابینەیەكی بچووك و دەتوانی 
دووكەڵەكەش  و  بكێشی  جگەرە  كابینەیە  لەو 

دەچێتە دەرەوە.

جگەرەش چارەسەر كرا!

ئەستێرەی 
گۆرانی كوردی

لەناو كورددا چەندین دەنگی ڕەس������ەن و زوڵال دەركەوتوون، لە كۆن و لەئێستادا جگە 
لەپیاوان، ئافرەتانیش بەدەنگە خۆش������ەكانیان گۆران������ی و بەند و لاوك و حەیرانیان وتووە، 
یەكێك لەو هونەرمەندە ئافرەتانەی كە لەمێژووی كوردا وەك ئەس������تێرە گەشەیەك ماوەتەوە و 
هەرچەندە كۆچی دوایی كردووە، بەڵام دەنگە خۆش������ەكەی هەر زیندووە، ئەویش ئایشەش������انە، 
لەس������اڵی )1938( لەشاری دیاربەكر لەكوردس������تانی باكوور لەدایك بووە، لەبنەماڵەیەكی ئایین 

پەروەر گەورە بووە و كەچی هەڵكەوتووی دەنگە خۆشەكەی وایكرد كە گۆرانی بچڕێ، بەئەستێرە 
ناس������رابوو كە ناویان بەم جۆرە بانگ دەكرد، لەس������اڵی 1958 بۆ یەكەمین جار، ئایشەش������ان گۆرانی 

گوتووە، ئەو كاتە تەمەنی لەبیستەكاندا بووە و شووی كردووە بە)شەوكت توران( لەسەر خواستی باوكی، 
دوای ئەوەی كچێكی لێدەبێ بەناوی )شەهناز( ئینجا جیادەبێتەوە، بۆیە سەرەتا هەندێك گۆرانی بەتوركی 

گوتووە دوای ئەوەی دەچێتە ش������اری ئەس������تەنبۆڵ لەوێوە كاری لەس������ەر گۆرانی كوردی كردووە، لەساڵی 1972 
گەشتی كردووە بۆ وڵاتی ئەڵمانیا و لەساڵی 1978 سەردانی كوردستانی كردووە و لەلایەن گەورە هونەرمەدان 

محەمەد عارف و عیسا بەرواری، نەسرین شێروانی و گوڵبەهار و تەحسین تەها، پێشوازی لێدەكرێ، 
ئەمەو دواتر چەندین گۆرانی لەكوردستان تۆمار كرد و جەماوەرێكی گەورەی بۆ دروست 

بوو، لە1997/2/5، كۆچی دوایی كرد.

كارە جوانەكان لەلایەن بەهرەمەندانەوە 
ئەوان������ەی  بەتایب������ەت  دەردەك������ەوێ، 
بیرۆك������ەی جوانیان هەیە ب������ۆ بیرۆكە 
بچووك������ەكان، گ������ەورە هونەرمەن������دی 
ئەڵمانی )جیزی������ن مارفدل(، كە كاری 
وێنەكێش������ان و بەرهەمی سەیرە، توانی 
لەسەر جەستەی كچێك چەندین ڕەنگ 
و ش������تی وابكات، كە ئەگەر كچەكە 
ش������ێوەی  جووڵەكردنی  لەگ������ەڵ 
بگۆڕێت و ببێتە شتێكی دیكە، 
لەو وێنەیەدا كچە نمایشكارەكە 
بۆتە باڵندەیەك كە پێی دەگوترێ 

 ، ) مینگ������ۆ فلا (
ت  نە نا تە

لەگەڵ 
ئەوەی كچەكە جەس������تەی 
نەرم������ە و دەتوان������ێ خۆی 
بگۆڕێ بۆ چەندین شێوەی 
دیكە ك������ە لەخەیاڵی مرۆڤ 

بەدوورە.

ئەمە باڵندەیە؟

لەپێشوودا باس������ی ئەو پیاوەمان كردووە 
كە بێ دەس������ت و قاچە، كەچی لەزۆربەی 

مرۆڤەكان دڵخۆش������تر و ئومێ������دی بەژیانەوە 
هەی������ە، ئەو پیاوە ن������اوی )نیك فوجس������تیك(

ە لەدایكب������ووی وڵاتە س������ڕبیایە و ئێس������تاش 
دانیشتووی ویلایەتە یەكگرتووەكانی ئەمریكایە، 
بەهۆی ڕووداوێكەوە دەست و قاچەكانی لەدەست 
دەدا، كەچی لەژیان������ی بەردەوامە و تەنیا ئەوە 
نەبێ پێویستی بەهاوكاری كەسێكە كە لەگەڵی 
بێت، دوای ئەوەی داوای كرد كە كچێك شووی 
پێبكات، ئەوەبوو ئاواتەكەی هاتە دی و كچێكی 
جوانی ناسی كە ناوی)كانی میاهرا(یە و ئێستا 
هاوای  لەكەنارەكانی  هەنگوینی������دان  لەمانگی 
لەئەمریكا، هاوس������ەرەكەی دەڵێ: نیك، لەگەڵ 
ئەوەی دەست و قاچی نییە، بەڵام دڵێكی جوان 

و هەستێكی گەورەی هەیە.

بێ دەست و قاچ لەمانگی هەنگوین!

ئا:
1

2

3

4

5

6

7

8

9

10

11

12

 12    11    10    9    8      7     6     5    4      3      2     1

1- كچە ئەكتەرێكی كوردە.
2- یاریگایەك������ە لە ئیتالی������ا)پ(- وەكو 

یەك.
3- پرس-پایتەختی وڵاتێكی ئاسیایە)پ(.

4- شاعیرێكی كوردبوو- شمشماڵ.
5- هەوال)پ(- داڵ)پ( وەكو یەك.

6- ژمارە یەكە.
7- رەگەزێكە – جۆرە پاك كەرەوەیەكە.

8- ش������ارێكە لە توركی������ا)پ(- پایتەختی 
وڵاتێكی ئەوروپیە.

9- جۆرە ئۆتۆمبێلێكە)پ( – ماوی)ت(- 
نیوەی حازم)پ(.

10- گۆرانی بێژێكی كوردە)پ(.
11- جۆرە شیرێكی منداڵانە- شارێكە لە 

لیبیا.
12- ئەزیو- كۆنترین ئەنتیكەخانە لە جیهان 

لە ئۆكسفۆرد.

1- گۆرانیبێژێكی كوردە خاوەن وێنەكە .
كوردس������تان)پ( –  ش������ارۆچكەیەكی   -2

یایزانێكی ئیتالی یە)پ(.
3- بینی- دیدار )ت(.

4- خەڵكی روسیا)پ(- نەخۆشییەكە.
5- عناد)ت(-وڵاتێكی ئاسیایە.

6- نان������ە)ت( – ناوی یەكەمی ئەكتەرێكی 
كوردە.

7- داس)ت(- جۆرە موشەكێكە.
پایتەخت������ی  كوڕان������ە)ت(-  ناوێك������ی   -8

ئەوروپیە.
ج������ۆرە  ئیس������پانیە-  یانەیەك������ی   -9

خشوكێكە)ت(.
10- س������ەركردەیەتی ئەوروپ������ی بوو- جۆرە 

ئۆتۆمبێلێكە)پ( – شیت)ت(.
11- یاریزانێكی ئیسپانیە)پ(.

12- شاعیرێكی كوردبوو- بەڵێ)پ(.

ئاســـــــۆیی: ســـــــتوونی:

بۆ زانینی ئاستی زیرەكیت، هەوڵبدە ئەنجامی ئەم شێوە شیكارە بدۆزیتەوە..

 
ئەم چوارگۆشانە بەپیت پڕ بكەرەوە كە لەكۆتایی ناوێكت بۆ دەردەچێت بتوانە لەماوەی )5( خولەكدا ناوەكە بدۆزیتەوە،

 ئەمەش وەك سوود وەرگرتن لەم ئاسانكاریانەی خوارەوە:
ئاسانكاری

- پیتی خانەكانی )1+4+5( كۆ بكەیتەوە بەمانای )ئەو شتەی دەخرێتە سەر پشتی گیانداران وەك وڵاغ و گوێدرێژ(
- پیتی خانەكانی )3+4+5( كۆ بكەیتەوە بەمانای )پێچەوانەی ئاقڵ(

- پیتی خانەكانی )5+2+1( كۆبكەیتەوە بەمانای )پەروەدگار بەزمانی عەرەبی لە3 پیت پێكدێ( 
- پیتی خانەكانی )5+4( كۆ بكەیتەوە بەمانای )ناوێكی دیكە بۆ بۆچوون( 

* وەڵامی ژمارەی پێشوو وشەی )رەشماڵ( بوو بۆ زاخــــاوی مێشك

- کوڕێ������ک بایی دینارێ������ک پاقلەی 
دەبینێ  لەکاتی خواردنیدا  کوڵاو دەکڕێ. 
دەنکێک ‌پاقله مێشی تێدایه. کوڕەکە ڕوو 
دەکات������ە پاقلە فرۆش������ەکە و دەڵێ: »ئەوە 

چییە خاڵۆ‌ پاقلەکەت مێشی تێدایه!«
پاقلە فرۆ‌ش������ەکەش دەڵ������ێ: »ئەی تۆ 
یەک دینارت داوە و دەتەوێت مریشکی تێدا 

بێت.«

نوكتە

حەمدی شاعیر دەڵێ : 
وەرن یاران ئەجەل ڕەهبەرمە ئەمشەو

 فیراقه،‌ ئەوەڵی ئاخرەمە ئەمشەو
 خەیاڵی بەزمەکەی قەیسەرمە ئەمشەو

 سەدای سەنتوری کەللـەم گەرمە ئەمشەو
 چریکەو بانگی دڵ بێ شەرمە ئەمشەو

 تەبیعەت بەرزە زاهیر، گەرچی پەستم
 نەوەی ئەو شێرەکەی ڕۆژی ئەلەستم

 لە باڵا بۆ بەڵا پشتێن ئەبەستم
 بە نینۆک کاری فەرهاد دێ لە دەستم

 وەها شاهۆ لە ناڵەم نەرمە ئەمشەو
 شەوی هیجرە دڵم زامار و مەحزوون

 دەروونم ئاگری بەردایە گەردوون
 نەماوە ڕاحەت و ئەقڵ و سەبر، چوون
 لە تەنیایی بە یادی ڕۆحی مەجنوون 
خەیاڵی گەشتی دەشت و دەرمە ئەمشەو

 لە سەر عەقڵ و لە دڵ ڕاحەت کە دەرچن 
ئیتر نامێنی فەرقی ژین و مردن

 حەقی وایە کە عاشق دەربەدەر بن 
ئەگەر چی یار و یاوەر بوون بە دوژمن 

غەمی بێ یاوەری یاوەرمە ئەمشەو
 رەقیب و ناحەزت مەسروور و خەندان

 ڕەفیق و دۆستانت مات و حەیران
 منیش سووتاوە جەرگم بووە بە بریان
 دڵم وەک حاکمی مەعزولە قوربان 
تەمای سەنعاتەکەی ئازەرمە ئەمشەو

 بە کوشتن عاشقانت کرد سەرفراز
 منت هەر هێشتەوە بۆ عیشوە و ناز

 وەکو کەو خۆی دەکا حەمدی فیدات باز
 سەرم شۆڕی ویساڵت کەوتە سەر باز

 دیسان کوردی کە دەردی سەرمە ئەمشەو

نە شـــیعر
دیـــــوا


